
УДК 811.111’243:37.091.3
УДК 811.111’36

       Прегледен труд 
Review paper                                                                                               

ЗАСТАПЕНОСТ НА ГРАМАТИЧКИТЕ ФОРМИ ВО УЧЕБНИКОТ 
WELCOME 2 ОД ЕЛИЗАБЕТ ГРЕЈ И ВИРЏИНИЈА  ЕВАНС

Сашка Јовановска1, Натка Јанкова Алаѓозовска2

1 Филолошки факултет, Универзитет „Гоце Делчев“, Штип
saska.jovanovska@ugd.edu.mk 

2 Филолошки факултет,Универзитет „Гоце Делчев“, Штип
natka.alagozovska@ugd.edu.mk 

Апстракт: Овој труд ги истражува правилните решенија во поучувањето на 
граматичките структури од наставникот и во нивното изучување од учениците. Цел на 
ова истражување се граматичките структури во учебникот Welcome 2, Elizabeth Gray, 
Virginia Evans – Express Publishing, 2001 претставени преку морфолошки приказ на 
менливите и неменливите зборови, и тоа: именки, заменки, придавки, броеви, глаголи, 
прилози, предлози и сврзници. Иако е граматиката структуриран систем, постојат голем 
број исклучоци. 

Клучни зборови: граматика, јазик, учебник, морфолошки приказ, граматички 
форми, застапеност

REPRESENTATION OF GRAMMAR FORMS IN THE TEXTBOOK 
WELCOME 2 BY ELIZABETH GRAY AND VIRGINIA EVANS

Sashka Jovanovska1, Natka Jankova Alagjozovska2

1 Faculty of Philology, University “Goce Delchev”, Stip
saska.jovanovska@ugd.edu.mk

2 Faculty of Philology, University “Goce Delchev”, Stip
natka.alagozovska@ugd.edu.mk

Abstract: This paper explores the feasible solutions in teaching grammatical structures 
by the teacher and in their learning by students. The aim of this research is the grammatical 
structures in the textbook Welcome 2, Elizabeth Gray, Virginia Evans - Express Publishing, 
2001 presented through the morphological representation of changeable and unchangeable 
words, namely: nouns, pronouns, adjectives, numbers, verbs, adverbs, prepositions and 
conjunctions. Although grammar is a structured system, there are a number of exceptions.

Keywords: grammar, language, textbook, morphological presentation, grammatical 
forms, representation.

Вовед
Одличното познавање на граматиката на јазикот претставува огромна 

предност. Наставникот кој поучува јазик треба на индивидуален начин своето 
знаење да им го пренесе на учениците. Сепак, овој процес, во голема мера, е 
под влијание на различни пристапи во наставата. Oд одлуката на нaставникот 
за изборот на соодветните пристапи во поучувањето на граматиката, зависи и 
подобрувањето или влошувањето на образовната практика при изучување на 
јазик.

Во овој труд се прави обид да се даде една сеопфатна слика за изучувањето 
на граматичките структури преку морфолошки преглед на менливите и 
неменливите зборови и зборовни групи, и тоа: именки, заменки, придавки, 
броеви, глаголи, прилози, предлози и сврзници. Наставните пристапи се 
од голема важност и тие се под влијание на разни граматички парадигми 
во наставата по англиски јазик, како и под влијание на основните теории за 
конгнитивнте процеси. 

Детален преглед за застапеност на граматичките форми во учебникот 
Welcome 2, Elizabeth Gray, Virginia Evans – Express Publishing, 2001.
Welcome, Elizabeth Gray, Virginia Evans се серија од учебници 1, 2 и 3 

за изучување на англиски јазик на основно (базично) ниво, применети во 
предметната настава во основното деветгодишно образование во Република 
Северна Македонија. Welcome 2 е учебник кој се користи за учениците полесно 
да ги совладаат употребата на јазикот во реални ситуации, употребата на 
англиската граматика, вокабуларот и изговорот. Welcome 2 има за цел да ги 
развие кај учениците сите јазични вештини пишување, читање, слушање и 
зборување. Во табела 1 е презентиран учебникот според наставните целини во 
кои се изразени граматичките структури.

 

Сашка Јовановска, Натка Јанкова Алаѓозовска

табела 1
 
Во наставната целина бр. 1, односно во Welcome back!, ученикот има за 

задача да го разбере значењето на лексичките единици, да ги репродуцира и да 
ги употребува во соодветни говорни ситуации (област: секојдневни активности 
и обврски). Исто така, треба да ја препознава, разбира и употребува формата на 
Present Simple Tense во потврдна и прашална форма.

Од граматичките структури треба да се препознаваат описните придавки 
при давање опис на лице или предмет (I’m tall and slim, I’ve got long dark hair 
and green eyes) и соодветно да се применуваат формите на глаголите СУМ и 
ИМА во Present Simple Tense (I’m from Spain, I’ve got a big dog).

Во оваа целина, ученикот треба да може да води едноставна комуникација 
во соодветни  говорни  ситуации со примена на јазичните функции на ова  
ниво на изучување на јазикот, односно блиски до неговата возраст (модели за 
културно однесување, искажување секојдневни обврски, искажување планови, 
искажување хоби и интереси, поставување прашања).

Целта на оваа наставна единица е да го оспособи ученикот да го разбере 
значењето на лексичките единици, на едноставни куси искази и на основните 
намери на својот соговорник. Исто така, целта е да помогне ученикот правилно 

Сашка Јовановска, Натка Јанкова Алаѓозовска

да ги изговара и соодветно да ги применува лексичките единици во едноставни 
куси искази, предвидени за ова ниво на изучување на јазикот, во рамките на 
предвидените јазични функции и граматички структури (секојдневни обврски 
и активности). 

Во втората наставна целина, Number six, Hill Street!, треба да се разбере 
значењето на вокабуларот, да се репродуцираат зборовите и да се употребуваат 
во соодветни говорни ситуации. Посебен фокус е ставен кон разбирање, 
вежбање и правилно употребување на безличните глаголски форми there is и 
there are (There’s a hotel in Hill Street, There are two houses in Hill Street).

Во оваа наставна целина, ученикот треба да може да ги разбере и правилно 
да ги употребува предметните заменки (Play with us!) и да може да ги усвои и 
правилно да ги употребува присвојните заменки при искажување присвојност 
(This bike is hers).

Исто така, ученикот се оспособува да даде инструкции како да се стигне 
до одредена локација со правилна употреба на предлозите, да може да праша 
и да одговори на прашање за местоположбата на одреден објект и да може да 
води едноставна комуникација во одредени ситуации (да праша и да одговори 
каде е одредена локација на некој објект), како и да ги изговара и соодветно 
да ги применува лексичките единици во едноставни искази, во рамките на 
предвидените јазични функции и граматички структури.

Во третата настава целина, Trick or treat!, треба да се разбере значењето на 
вокабуларот, правилно да се репродуцираат зборовите и да се употребуваат во 
соодветни говорни ситуации, преку кои треба да го разбере, вежба и правилно 
да го употребува модалниот глагол can за искажување учтиво барање.

Исто така, пожелно е учениците да се потсетат на зборовите со кои се 
именуваат објекти во градот, да се запознаат со правилното однесување на 
раскрсница и со сообраќајните правила и да се запознаат со други култури 
(честитање на новогодишните и божиќните празници).

Во оваа наставната целина, како задача се јавува и можноста да се 
води едноставна комуникација во одредени ситуации (ученикот да праша и 
да одговори на wh-прашањa) и да ги изговара и соодветно да ги применува 
лексичките единици во едноставни искази, во рамките на предвидените јазични 
функции и граматички структури.

Во четвртата наставна целина, A very special day!, учениците се упатуваат 
кон разбирање на значењето на вокабуларот и репродуцирање на зборовите за да 
ги употребуваат во соодветни говорни ситуации. Ученикот треба да ги разбере, 
вежба и правилно да ги употребува показните заменки this, that, these и those 
(This is my book, That’s your shirt), во зависност од оддалеченоста на предметот, 
објектот или лицето од оној кој зборува и да може да се потсети на зборовите со 
кои се именуваат членовите во една фамилија (uncle, aunt, cousin,..). Понатаму, 
сеопфатно да може да ги искаже основните математички функции (Seven minus 

ЗАСТАПЕНОСТ НА ГРАМАТИЧКИТЕ ФОРМИ ВО УЧЕБНИКОТ 

three equals four), да може да ги употреби редните броеви при искажување на 
датуми и да се потсети на месеците во една година (My birthday is on the 10th 
of August).

Како задача се јавува и потребата ученикот да може да води едноставна 
комуникација во одредени ситуации (да праша и да одговори на wh-прашањa ) и 
да ги изговара и соодветно да ги применува лексичките единици во едноставни 
искази, во рамките на предвидените јазични функции и граматички структури.

Петтата наставна целина, At the market!, укажува на можноста да се разбере 
значењето на вокабуларот, да се репродуцираат зборовите и да се употребуваат 
во соодветни говорни ситуации. Исто така, да може да се разликуваат  бројни 
именки (apple, orange, coconut...) од небројни именки (meat, flour, bread...) и да 
се праша за количина, со употреба на прашалните зборови How many?  и  How 
much?.

Ученикот, во оваа наставна целина, треба да ги разбере, вежба и правилно 
да ги употребува неопределениот член a/an и прилогот some за искажување 
количина (There is a pineapple, There is an orange, There is some cola), да може да 
се потсети на зборовите со кои се именува некој вид храна (milk, orange, flour, 
meat...) и да може да ги употреби именките во множина со соодветни граматички 
структури (There are four knives, There are two children.) Исто така, ученикот 
треба да искаже здрави навики, како да се зачува природата, да може да води 
едноставна комуникација во одредени ситуации (да праша и да одговори на 
прашањa) и да ги изговара и соодветно да ги применува лексичките единици во 
едноставни искази, во рамките на предвидените јазични функции и граматички 
структури.

Во шестата наставна целина, I don’t like Science! It’s boring, ученикот има 
за задача да го разбере значењето на вокабуларот, да ги репродуцира зборовите 
и да ги употребува во соодветни говорни ситуации. Исто така, ученикот треба 
да ги разликува формите на глаголот во Present Simple Tense и правилно да ги 
употребува во реченица (I don’t work on Sundays, He doesn’t go to school on 
Saturdays), притоа искажувајќи определено време. Целта на наставната единица 
е ученикот да ги вежба зборовите со кои се именуваат наставните предмети 
(Art, History, Science...), да искаже допаѓање или недопаѓање со употреба на 
глаголот like (Do you like History? Yes, I like History! It’s interesting!), да може да 
се потсети на употребата на предлозите  in, on, at за искажување на временски 
термини (in the morning, on Saturdays, at noon), како и да може да искаже точно 
време (It’s a quarter past five, It’s twenty to four).

Ученикот треба и правилно да ги употреби прилозите за зачестеност never, 
always, sometimes, usually во едноставни реченици во кои глаголското дејство се 
одвива во сегашно просто време (I never drink coffee in the morning).

Седмата наставна целина, I want to be a firefighter!, има цел да се разбере 
значењето на вокабуларот, да се репродуцираат зборовите и да се употребуваат 

во соодветни говорни ситуации со усвојување на модалните глаголи must и should 
и нивната употреба. Следствено, ученикот треба да искаже лично мислење, да 
даде идеи и сугестии со модалниот глагол should (You should take off your boots!) 
и да искаже забрана или наредба со модалниот глагол must (You must take your 
medicine!). Понатаму, да искаже здравствени тегоби (I’ve got a sore throat!) и да 
може да прочита кратки реченици или краток текст со веќе познати зборови.

Ученикот треба да се оспособи води едноставна комуникација во одредени 
ситуации (да праша и да одговори на прашањa) и да ги изговара и соодветно 
да ги применува лексичките единици во едноставни искази, во рамките на 
предвидените јазични функции и граматички структури.

Во осмата наставна целина, Cows are fatter than goats!, поставените цели 
се: ученикот да се потсети на безличните форми there is/there are и правилно 
да ги употребува во реченица (There is a big supermarket in my town, There are 
a lot of small shops here). Исто така, да ги вежба зборовите со кои се именуваат 
објекти во еден град кои се среќаваат во секојдневниот живот (butcher’s, museum, 
hospital...), да може да води едноставна комуникација во одредени ситуации 
(да праша и дa одговори на поставено прашање) и да ги изговара и соодветно 
да ги применува лексичките единици во едноставни искази, во рамките на 
предвидените јазични функции и граматички структури.

Деветтата наставна целина, I’ve e got a sore throat!, укажува на правилната 
употреба на модалниот глагол must за искажување наредби и забрана (You must 
be quiet! You mustn’t drink cold water) и на правилна употреба на модалните 
глаголи must/mustn’t и should/ shouldn’t за искажување забрана, обврски и 
сугестии (You should take on aspirin, You must be quiet/You mustn’t run).

Во десеттата наставна единица, I was a happy baby!, ученикот се сретнува 
со правилна употреба на формите од глаголот to be (I am/You are/He is...) во Past 
Simple Tense (What was she like when she was a baby, She was very noisy) и со 
правилна употреба на (There was/were – There wasn’t/weren’t).

Единаесеттата наставна единица, What happened to you?, е посветена на 
минатото време со цел ученикот да може правилно да ги употребува формите 
од глаголите во Past simple – Questions (Did you tidy your room?  Yes, I did/No, I 
didn’t).

Дванаесеттата наставна единица, Caveman and dinosaurs!, е посветена на 
минатото време и неправилните глаголи.

Fun food! е тринаесеттата наставна единица во која учениците учат за How 
much/many/Not much/many/A lot (of) Some/Any.

We’re going to go camping! е четиртнаесеттата последна наставна единица 
од учебникот и е посветена на going to за идно време.

Во продолжение следат графичкиот приказ 1 и статистичкиот приказ 1 на 
застапеноста на граматичките форми во учебникот за петто одделение Welcome 
2.

ЗАСТАПЕНОСТ НА ГРАМАТИЧКИТЕ ФОРМИ ВО УЧЕБНИКОТ 

Графички приказ 1

Статистички приказ 1

Заклучок
Изучувањето на јазик како втор немајчин јазик е многу специфична 

дејност. Целиот процес зависи од многу компоненти. Посебниот пристап кон 
граматичкиот дел од овој процес води кон многу значајни вештини и вредности 
кои треба да ги поседуваат и наставникот и ученикот.

Прво, детално е напревен преглед на морфолошкиот аспект на граматичките 
структури во учебникот Welcome 2, Elizabeth Gray, Virginia Evans – Express 
Publishing, 2001 (намерно избран) и забележавме дека нивната застапеност 

е на солидно ниво. Но, сепак, може да постои опција за дополнување во 
објаснувањата и вежбите кои се дадени во учебниците. 

Второ, целокупниот процес на изучување на наставниот материјал зависи 
и од спремноста и мотивираноста на наставникот во однос на тоа како ќе успее 
да ја предаде наставната единица и колку таа ќе биде разбрана и применета од 
учениците.

Секогаш треба да се најде начин да се олесни и упрости процесот на 
изучување на граматичките форми и да се мотивираат учениците за да на 
полесен начин го примат знаењето. Воедно, постојано има новитети во 
модерната едукација, па освен стимулирање на ученикот за учење на јазик, 
постои и олеснителен дел за наставникот во подготовката на час за изучување 
на граматичките структури. Такви помагала во современата едукција се 
паметните табли и интерактивните компкат-дискови со материјали, во кои 
преку игра, видеозапис и вежби, учењето на англискиот јазик е многу полесен 
и помотивирачки процес.

